
Oahppanstrategiijat

Gii uhcán suhká, sus leat rašit gieđat.

Maŋŋel go dáinna kapihttaliin leat bargan, de galggašit:	

•	 dovdat muhtin lohkanstrategiijaid

•	 leat dihtomielalaš masa lohkan ja čállin lea ávkin

•	 máhttit geavahit lohkanstrategiijaid

•	 ávkkástallat čállin- ja ovdanbuktinrávvagiid

•	 máhttit geavahit gálduid ja merket gálduid

	

Lohkan 
Čállosiid oaidnit ja lohkat juohke sajis. Lohkat áviissaid, bláđiid, sosiála 
mediaid čállosiid, máidnosiid, bagadusaid, galbbaid, románaid, divttaid, 
dieđuid, artihkkaliid, fágagirjjiid jna. Manne mii lohkat? Motivašuvdna lea 
lohkamii dehálaš. Galgat vásihit juoidá, oažžut dieđuid dahje oahppat juoidá. 
Muhtin teavsttaid válljet lohkat go háliidat ja lea miella, ja muhtimiid fas 
go dat leat ávkkálaččat ja dárbbašlaččat vai nagodat skuvlla čađahit ja vai 
birget bargodilis. Lohkan ja čállin leat guokte vuođđogálgga maid dárbbašat 
buot fágain skuvllas. Vai lihkostuvvašit oahppin, studeantan ja dan maŋŋel 
bargodilis, de fertet máhttit lohkat ja čállit.	
	 Lohkan lea koden ja áddejupmi. Skuvllas oahppá mo galgá bustávaid 
jietnadit ja mo daid lohkat vai šaddet sátnin ja cealkkan. Dađistaga oahppat 
lohkat váddásat teavsttaid. Joatkkaskuvllas galggašeimmet máhttit lohkat 
teavsttaid mat leat váddásat go dat maid logaimet vuođđoskuvllas, ja 
alitoahpus leat ain váddásat teavsttat. Mađi eambbo olmmoš lohká, dađi 

Oahppanstrategiijat


